
minu sa aminshinshii ga amutusi Lalu mash’uzu?

kahiwan Zintun a wazagan ianan mathuaw manasha sa rizin, mathuaw
makushtur sa lhmir. thuini a Lalu maga ladaduiza numa sa Pash’uzuan
mathuawiza mapakihazish. Lalu kahiwan tu niwan sa sazum tu palharutaw,
mathuaw maharan. Lalu a makatanarikus iananuan sa buhat, izai a buhat
mani maharan. Zintun a wazagan a shirshir iananuan Ihkasazum a ribush,
numa Lalu a makatanarikus a wazagan a shirshir az’az wagqith.

numa izai Lalu a makatanarikus a wazagan ianan sa fatu isa sazum,
numa tu kahiwan ya amutusi yamin Qaqthin, maga kahiwan sa itantu ianan
sa shpuut, numa ya padidir sa pazay mun’iutu yamin frit, munsai Lalu a
tanarikus tmalhalunduz iqualh ya makunatusi Lalu, uka man sa la shigamish
izai munsai Lalu a tanarikus. numa s izai Lalu a makatanarikus ianan sa fatu
itmaz sazum. ya galhaqusaz antu shagtun itmaz sazum. ya miazaiza ya
shaunashiza mashimzaw sa gali, maga sa wazagan makitgalhiw sa sazum,
numa sa fatu mu’apaw, numa ya mun’iutu minshaqtun. ya qalhaqusaz
shi’itmaz sa fatu, maqa s izai wazaqan palharutaw sa sazum.

miazai ya mahumhum, mathuaw sa suma ya mun’iutu mathuaw

munhazish mriway, maga shungkash shanasahai fatu, ya shanasai sa fatu

ashandidiz sa ruza. numa tu kahiwan maqga sa thau manash, mainatusi
Tibabu, numa mainatusi Tanamaza, shaunatusi Tafathu, shaunatusi Qaqgthin,
shaunatusi ShalShal, numa thuini zain Rariku, az’az kataunan sa thau.
muntusi sa suma, zain thau Uwailan, numa muntusi Matisia, Ariway, az’az
thau itantu. shaunatusi sa suma wa thau Matarintarin, itantu pinbuhat.

numa sa shinshii kahiwan maga antu piza, numa ya palalawan sa suma
pulalu, shaunanantua painan, numa tu mushugishiza shumhuman painan.
kahiwan tata wa mara’in a shinshii patungruzan dai tata wa parhaway, izai
shinshii mun’1u munsai Lalu a makatanarikus shandidiz dai sa ruza,
shaunasai fatu, numa kashungkariri sa ruza, numa s izai mara’in a shinshii tu
panatmaz sazum, iutuiza thithu mathay. numawan thuini Thau a binanau’za
ya aminshinshii, mashtay musai Lalu, zain sa Thau “Pash’uzuan”, mu’iutu
mash’uzu, maqa sa mara’in a shinshii malhuri.thuini mashtay Thau a
binanau’az ya aminshinshii miaqay kathun sa suma wa shinshii masa
tanatuqash mutusi Lalu, mutantu mash’uzu, miazai amara sa tu kahiwan
mara’in a shinshii a hafuhafuy, numa mani thithu a ulalulalu a lalawa.

kunathathuinian miagay miazithu, izai sa ita Thau a kazakazash.

